114 2 2RF > wmFLHRALAEFTT P~ 5

(L2 80uE] L8200 %3 3 5%

angatu si ubulu

ikay angatungatu, yakay ku ea ka angatu, amani sa atitikiyanenga ikay
ki angatungatu lakuni ku ngikakakukuhu tuhamuhu.

ikay ki thilini, laikai ku tikiya si matidalame ka ubulu, lu cele ki angatu
tangelreca kadruwa ku takihagahagadha, lu adhaana la sasa ki angatu : asi
kasalivalrau! ceelaili! kunaku tikiyanaku, kay adravaneli kadruwa ka
wadaliyana ku adrava ki biyasu! ai masalruaku, aitaha ikai ku vaivai ku
akadravaneli, matuma lu masilangeta suwai kadrau. lakai tahathainu, kau
angatu si ubulu la makakisudalru, masasidruhu ki manemanenga, kadruwa
ku nibaladha, la masasilange kisamula suwai.

lu adhana, la mapapelaela ku taceelanelini ku takilalranelini, kau
angatu peaelaela ki ubulu ku takabalribalritha ki emeeme, yakai ku
manemana ka adhadhame ku ngyapalapalai, kau ubulu la peaelaela ki
angatu, ku atatulrale mikakwakuwa, ku bengelrai ngituatuma ku thahiha.

langilribate ngilribate ku vayvai ku vayvai, kau angatu la ceele ki ubulu
wasuwainga kadrau, ikai ki angatungatu amaninga ku makeceecengenga ka
takaubula, eene kadruwa ka ngyalrau ki angatu kaelrenge, ai maadrau ku
salruwaneini. lu alramadu pakihamau ki angatu, kau angatu sakamiyaneana

ngwalrili ki yabelenge.

yakay ku nimakavala, wakela ku sedreke, la ngicaeme tahuadrau ku
udale, kau ubulu la sudakipi sutalu ki angatu, la kai kipaukadrulu ki
sasevaha. sangilribatenga inya sedreke, kau ubulu laiyai ikai ki angatu,
maesai la ikaysu, la dulruwaku sutalu musuwa si maka kilepenge Ki
saseveha si udale, nakaisu amani nai tahakithavageaku.

kau angatu sa kilalra ku taiya ki ubulu, kyahagai kiaseasene, idra
yasasana la ngithathingale, eene kadruwa ka amani kudra maelrenge
kihamau ki drumana ka angatu, ai miyalri ikay ku palreba ka paluluda.
twalainga iniya, kadruwanga ka ngwlai ku taka tikiyana si ngikakuhu
ngikakalrase, ngiabalrelringa ngithathingale ku takibekacaneini, sika yakay

ku pathahevaneini.

